
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

[ ১১৫ ]





কার আসিতে নিকটে। ঘোর যুদ্ধ হেন

করিলা যাবৎ বীর, প্রদোষে। ওদিকে

রবির প্রখর কর মন্দীভূত ক্রমে,

এদিকে নিশুম্ভ তেজ অবসন্ন মরি,

সারাদিন রণশ্রান্তে। যুগল ভাস্কর

তদা অস্তোদ্যত যেন হেরিলা সংসার;—

একটি হিমাদ্রি ক্রোড়ে অন্য অস্তচূড়ে।

হানিলা বিষম শেল আসি তবে কালী

রণ রঙ্গে হুহুঙ্কারে নিশুম্ভ ললাটে।

ঝর ঝর রক্ত ধারা বহিল প্রবেগে;

নির্গত শতদ্রু যেন হিমকুট হতে।

কাতরে আচ্ছাদি বীর বামকরে ক্ষত

ধীরে ধীরে বাম হাটু পাড়িয়া ধরায়,

অনন্ত আঁধারে পূর্ণ দেখিলা জগৎ!

জয়োল্লাসে দিক্দশ পূরিলা অমর;

দৈত্যকুল আঁখি নীরে তিতিল মেদিনী।






ইতি দানবদলন কাব্যে রক্ত বীজ নিশুম্ভ বধোনামক পঞ্চম সর্গ।

